
6 ENFÒMASYON SOU KONJE 
FANMI AK KONJE MALADI PEYE 
NAN MASSACHUSETTS 
Konje Fanmi ak Konje Maladi (PFML) se yon pwogram ki fèt pou ede anplwaye Massachusetts yo pran konje 
peye pou yon rezon ki kalifye. Sa vle di ke anplwaye yo ka resevwa jiska 12 semèn konje fanmi peye pou pran 
swen yon manm fanmi oswa yon nouvo timoun, epi jiska 20 semèn konje maladi peye pou pwòp eta sante 
grav yo. Yon anplwaye ka konbine konje maladi ak konje fanmi an toutotan li pa depase 26 semèn nan yon 
ane benefis. Anpil anplwaye Massachusetts te mande sou kondisyon kalifikasyon, kijan pou aplike pou li, ak 
kalite tan yo ka jwenn. Chache konnen kijan ou ka pran tan peye lè ou pi bezwen li ak kòman ou kapab fè yon 
demand jodi a.

Enfòmasyon n°1: PFML ak FMLA se pa menm bagay la.   
Massachusetts se youn nan douz Eta ki ofri pwòp pwogram 
konje fanmi peye ak konje maladi li. Lwa federal sou Konje 
Fanmi ak Konje Maladi (FMLA) aplikab pou anplwaye gwo 
patwon yo, li bay pwoteksyon travay, bay yon peryòd konje ki 
pi kout, epi li pa peye tan konje a. Massachusetts PFML bay 
konje peye, pwoteksyon travay, dire konje a pi long, li bay yon 
definisyon pi laj de kimoun ki manm fanmi, epi li aplikab pou 
anplwaye ti ak gran antrepriz yo. 

Enfòmasyon n° 2 : Toulede paran yo ka pran tan pou 
yo vin pi pwòch ak pi   tit yo. 
Chak paran oswa gadyen legal, kèlkeswa idantite seksyèl li, gen 
dwa benefisye jiska 12 semèn konje fanmi nan yon ane 
prestasyon pou devlope yon lyen ak pitit yo nan ane ki vini apre 
nesans li, adopsyon li oswa plasman nan yon fanmi dakèy.    
Anplis konje fanmi an pou pran swen yon timoun, anplwaye yo 
gen dwa pou konbine konje fanmi ak konje maladi ki rive jiska 
26 semèn benefis pou yon rezon ki admisib. 

Enfòmasyon n°3 : Paran dakèy yo ak paran adoptif 
yo k   a benefisye de PFML la.   
Paran dakèy ak paran adoptif yo ka benefisye de PFML la epi 
pran jiska 12 semèn konje nan yon ane benefis apre yo fin 
adopte yon pitit oswa apre li plase nan yon fwaye dakèy.

Enfòmasyon n° 4 : Mwen ka itilize konje maladi 
akimile mwen, vakans oswa tan pèsonèl an menm 
t   an ak PFML.  
Si ou aplike pou PFML la nan oswa apre 1ye novanm 2023, ou
ka anmezi pou konplete benefis PFML ou yo ak tan maladi, tan 
vakans oswa tan pèsonèl si sòm konbine benefis chak semèn 
pou PFML ak konje patwon bay yo pa depase salè mwayen 
endividyèl chak semèn (SMAI) ou.

Enfòmasyon n°5 : Anplwaye a tan pasyèl ak sezonye 
yo k   a benefisye PFML
Si ou ranpli kondisyon kalifikasyon yo, ki gen ladann kondisyon 
salè minimòm lan, ou ka kalifye pou PFML la. 

Enfòmasyon n° 6 : Mwen ka aplike pou PFML sou 
telefòn mobil mwen.   
Ou kapab fè yon demand pou PFML an Anglè, an Espanyòl, an 
Pòtigè, an 简体中文 epi an Kreyòl ayisyen nan yon telefòn pòtab, 
yon òdinatè pòtab oswa yon òdinatè biwo.      

Sèvis tradiksyon disponib tou nan plis pase 240 lang. Ou ka rele Sant Kontak nou an tou 
pou aplike nan (833) 344-7365, lendi jiska vandredi ant 8è a.m. ak 5è p.m.

DFML
MA Department of

Family and Medical Leave


	6 ENFÒMASYON SOU KONJE FANMI AK KONJE MALADI PEYE NAN MASSACHUSETTS



